
Pali-uni ki melangabasan tu elqumisan

Ma-ag a melangabasan tu elqumisan un a ni-i tu lusga az-az i galinga,
Istupa amin a sikopa ka tastu-elgumisan a sin-iqumis. Heza ka tupa tu ma-aq
a elgumisan a kopa ki galinga ka mastaan kadimanun, ma-aq in a
dumaduma ka magtu in sagalmangan, mopa ni-i tu mamaszang i issia
pisKilistu sinpaliTamadaza tu gansiap siin letuza-an, paaq pu-un kopa-av i
galinga ti ka katamasazan maldikus. Ma-agq a mopa ta tu iniliskinan a ni-i tu
pantukutuku, mopa ma-aq a tupa-un tu elgumisan a mal-a-amin a
sikopakopa sinbabazbaz nait iniliskinan, sinkuzakuza, esisopa-an ta,
maszang i sinpalqutun ta tu maqtis musasuu maqundug a linedi tu batu, ni-i
tu maqtu lusga sibusbus tu tas-a batu tu kopa istaa ka mastaan tu kadimanun,
ma-ag is mopa ta ka na panlivaliva in a elqumisan, na ni-i sia Bununtuza ka
busvit, tamasaz, mangan maqtu sadu-an tu mopa ta. Uu ka, na minma-aq in
a elgumisan, na ni-i in minma-az. Inaak a na istupa ka sia kis asa ka
elgumisan tu pisaziksikun sihapav miliskin tu ma-ag a masihal a na
atinmananu-un ta mapintamasaz, ma-aq a madikla ka muskun miliskin tu
duuqg na laktanan in. Memaku-aq a elqumisan un tu minmopa ta, na tudiip in
magansiap tu tismopa ta gan a, mopa ni-i ka elqgumisan un tinmopa ta tu na

asa mapindikla ki tastusidug tu bunun ta, tis-uni tu na asa mapinsihal

mapinteklas i tastusidug tu bunun ta. Asa tu tangus ang miliskin tu masihal
gan a nepa ka, na tudiip ata matumasqing i mopa ta tu elqumisan, alusqutan
ta maldidikus, pisihalun ta makusia sogabasqabas. Uu ka ma-aq a elqumisan
un a, asa tu padangi-an i issia pisKilistu tu sintataqu ka, na minsaningsing
In. Pesna-ita ata matingna miliskin tu na piko-uq mita ka elqumisan un
mapinno-az makusia, maku-uni issia Tamadaza tu sintataqu
mapinsaningsing i elqumisan ta, pisihalun ta kapimopa.

Ma-aq a elqumisan un a teklas nepi, asa tu pisaziksikun ta muskun
miliskin tu na piko-uq ta istaqu musasuu kapimopa. Ma-aq a elqumisan un a
mastaan tu kadimanun, ni-i tu maqtu sagalmangan. Asa ata tu manahip tu
mopa ta mita ka elqgumisan, mazima ki mopa ta tu elqumisan, mugnamugna
miliskin tu na pisihalundengaz malkasia. Asa tu ni-i tu pakasi-a-un duma tu
sidug papiliskin i Bununtuza mita tu elqgumisan ti, iliskinun amin a sikopa tu
sin-iqumis, iliskinun ang tu maku-aqg a, ma-aq is tutuza tu masihal a tudipa-

un in pisihal istaqu.

